
رامبۆ لەگۆڕستانە
بە)رامبۆ(  ناسراو  ستالۆن  سیلڤستەر  ئەمریكی  سینەمایی  ئەستێرەی  وایە  بڕیار 

بەشداری لەفیلمێكی نوێدا بكات بەناوی )گۆڕستان(.
لەنەخشەسازی  پسپۆرە  كە  دەكات  لەئەندازیارێك  باس  ڕامبۆ  نوێیەی  فیلمەی  ئەم 
بەندیخانەكان و تاوانبار دەكرێت بەكوشتنی كەسێك بێئەوەی ئاگای لەتاوانەكە هەبێت و 
بەناچاری دەخرێتەوە نێو زیندانەوە كە خۆی دروستیكردووە، بەڵام ناتوانێت بێتاوانی خۆی 
بسەلمێنێت بۆیە بڕیار دەدات تاوانباری ڕاستەقینە بدۆزێتەوە و تۆڵەی خۆی لێبكاتەوە.

لەم فیلمەدا لەپاڵ ستالۆن چەند ئەستێرەیەكی دیكە بەشداری دەكەن لەوانە ئارنۆڵد 
شوارزنگەر كە تا ئێستا ڕۆڵی سەرەكی بۆ دانەنراوە، هەروەها تائێستا دەرهێنەری فیلمەكە 
دیاری نەكراوە، بەڵام بڕیار وایە مایكل هاڤنسرۆم بەئەركی دەرهێنانی فیلمەكە هەستێت 

لەجیاتی ئەنتوان فۆكوا كە پێشتر ئەم ئەركەی پێ سپێردرابوو.

رەنگە ئ������ەم هەواڵە تا ڕاددەیەكی زۆر 
س������ەیر بێت و هەموو كەس������ێك بەئاسانی 
باوەڕ نەكات كە تا ئێس������تا كییرا نایتلی 
ئەستێرەی سینەمایی بەریتانی ئامێرێكی 

تەلەڤزیۆنی لەماڵی خۆیدا نییە.
ل������ەم بارەی������ەوە كی������را لەدیمانەیەكیدا 
لەگەڵ ڕۆژنام������ەی )صن(ی بەریتانی 
ڕایگەیاند كە ماوەی پێنج س������اڵ دەبێت 
ئامێری تەلەڤزیۆنی لەماڵی خۆیدا نییە، 
هەرچەندە یەكێكە لەعاشقەكانی تۆپی پێ 
و حەز دەكات یاریەكان ببینێت، لەوەڵامی 
پرس������یارێكیدا سەبارەت بەوەی بۆچی تا 
نەكڕیوە  تەلەڤزیۆنی  ئامێرێكی  ئێس������تا 
كیی������را گوتی: ئەو بەرنامانەی لەس������ەر 
تەلەڤزی������ۆن نمایش دەكرێن بەرنامەی بێ 
مانان و هیچی لێ فێرنابین، ئەوەی زیاتر 
سەرنجم ڕادەكێشێت زنجیرە درامییەكان و 

بەرنامە دیكیۆمینتەكانە.
 لەكۆتایی������دا دیمانەكەدا كییرا دەڵێ: 
ئ������ەوەی تێبینیم كردوو ك������ەوا تەلەڤزیۆن 
كاتێك������ی زۆرم دەب������ات ب������ێ ئ������ەوەی 
بەرنامەكانی ش������یاوی ئ������ەوە بن كاتی 
خۆیان������ی پ������ێ تەرخان بكەی������ت، بۆیە 
بڕیارم������داوە وازی ل������ێ بهێن������م و لێی 

دووركەومەوە.

باشترین ئەكتەرە و 
تەلەڤزیۆنی نییە

و  لەڕەبەن������ی  س������اڵێك  چەن������د  دوای 
تەنیایی ئێستا س������كارلیت جوهانسونی 
سەرنجڕاكێش������ترین خانم������ە ئەكت������ەری 
هۆلی������ۆد لەپێوەندییەكی خۆشەویس������تی 
لەگ������ەڵ گەنجێكی  دەژی������ت  بەهێ������زدا 

ئەسمەری ڕەش تاڵە.
ڕینۆلدزی  لەڕای������ن  جیابوون������ەوەی  دوای 
هاوس������ەری پێش������ووی ب������ۆ ماوەیەكی زۆر 
ش������كارلیت پێوەندی لەگەڵ ك������ەس نەبوو نە 

لەئەكتەرەكان و نە لەخەڵكی ئاسایی، هەرچەندە 
چەندین پڕوپاگەندە بڵابۆوە سەبارەت بەپێوەندی 
لەگەڵ شۆن بین، بەڵام هیچیان ڕاست نەبوون.

بەڵام ماڵپەڕی بیبۆل چەند وێنەیەكی سكارلێتیان 
بڵاوكردەوە كە دەس������تی لەناو دەستی گەنجێكی 
ئەس������مەر ناوە لەیەكێك لەشەقامەكانی مانهاتن، 
س������ەرچاوەیەكیش ئەوەی ڕاگەیاند كە ئێس������تا 
سكارلێت پێوەندی لەگەڵ ئەم گەنجەی خەڵكی 
نیویۆڕك هەیە و لەب������واری ڕیكلام كار دەكات 
و پێشبینی دەكرێت لەماوەیەكی نزیكدا دووبارە 

لەژیانی ڕەبەنی دوور بكەوێتەوە.

میدیاكانی  سەرنجی  جاكسۆن  مایكل  ئەمریكی  كۆچكردووی  هونەرمەندی  كچی  جاكسۆنی  پاریس 
 The Immortal( ئەمریكای بۆلای خۆی ڕاكێشا دوای ئەوەی ئامادەی یەكەم نمایشی فیلمی

World Tour( بوون.
ماوۆكاری گرنگی پێدانی میدیاكان بۆ ئەوە ناگەڕێتەوە كە كچی مایكڵ جاكسۆنە، بەڵكو بۆ جوانی 
دەریاییە،  ڕەنگیان شینی  كە  كرا  لەجوانی چاوەكانی  باس  ئەوەندەی  دەگەڕێتەوە، چونكە  چاوەكانی 
ئەوەندە باس لەوە نەكرا كە كچی مایكڵە و لەگەڵ برنس و بلانكێتی برای ئامادەی ئەم نمایشە بوون، 

شایەنی گوتنە بڕیار وایە پاریس بەشداری لەفیلمێكدا بكات بەناوی )پردی لەندەن و سێ 
كلیلەكە( كە تێكەڵێكە لەنێوان وێنەی كارتۆنی و وێنەی ڕاستەقینە و داهاتەكەشی بۆ 

خزمەت كردنی قوتابخانەكان دەبێت لەئەمریكا.

 كچەكەی مایكل جاكسۆن سەرنجی خەڵك بۆ
چاوەكانی ڕادەكێشێت

كە  بڵاویكردەوە  فیر(  )فانیتی  گۆڤاری 
هونەری  تابلۆیەكی  بەنیازە  قەتەر  دەوڵەتی 
بكڕێت كە دەبێتە گرانترین تابلۆ لەمێژوودا.

دەوڵەتی  كە  گوتی  زیاتر  رۆژنامەكە 
كڕینی  لەسەر  دەربڕیوە  ڕەزامەندی  قەتەر 
پۆڵ  جیهانی  هونەرمەندی  تابلۆیەكی 
سیزار كە بۆ سەردەمی هونەری شێوەكاری 
هاوچەرخ دەگەڕێتەوە و بەرپرسانی ئەو وڵاتە 

ئەم  كڕینی  بۆ  نیشانداوە  خۆیان  ئامادەیی 
دۆلاریشیان  ملیۆن   250 بڕی  و  تابلۆیە 
بەرپرسانی  گوتنە  شایەنی  كردووە،  تەرخان 
بیكەن  دەدەن  هەوڵ  بچووكە  دەوڵەتە  ئەم 
بەناوەندێكی ڕۆشنبیری جیهانی و پارەیەكی 
و  تابلۆ  كڕینی  بۆ  كردووە  تەرخان  زۆریان 
لەسەرتاسەری  مێژووییەكان  پاشماوە  پارچە 

جیهان.

تابلۆیەك بە250 ملیۆن دۆلار دەكڕدرێت

سكارلێت 
لەپێوەندییەكی نوێدا

محەمەد عەزیز:
نەوەی نوێ لە هەڵبژاردنی ئاواز و هۆنراوەدا لاوازن

* سەرەتا با لەكۆنسێرتەكان دەست پێ بكەین بۆچی دواكەوت؟
-هەن������دێ كاری فەرمی هەبوو دەبوایە لەوەزارەتی ڕۆش������نبیری زوو 
بكرایە، بەڵام دواكەوت گوناهی ئێم������ەی تێدانەبوو وەك هونەرمەندانی 
بەشداربوو، بەڵام بۆ ڕێكخس������تنی كۆنسێرت خۆتان دەزانن ئامادەباشی 

زۆری دەوێت.
* هۆی چی بوو ماوەیەك دابڕای لە ئەنجامدانی كاری هونەری؟

 -دابڕانم واز هێنان نەبوو، بەڵام كاری تایبەت بەخۆم هەبوو، لەگەڵ 
ئەوەش������دا هەندێ كاری هونەریم ك������ردووە وەكو ئ������اواز دانان بۆ چەند 

هونەرمەندی گەنج.
 * ڕات چییە بەرامبەر بەهونەرمەندە گەنجەكان؟

- كاری جوان دەكەن، بەڵام زۆری چاولێكەرییە، بۆ نموونە لاساییكردنەوە 
بۆتە ش������تێكی زۆر ئاسایی بەحەزیش دیارە لەناو بەرهەمەكانیان هەواڵ 
و ئ������اوازی تازە نادەن پێیان، ش������ەرمە تەكلیف بكەن دواییش گۆرانیەكە 

سەركەوتوو نابێ هەر ماوەیەكەو ون دەبێ لەبەر چاو.
 * بۆچی ئێوە كۆمەڵە هونەرمەندێك بوون لەكۆتایی هەش������تاكان و 

سەرەتای نەوەدەكان لە لوتكە بوون، بەڵام دواتر تا ڕاددەیەك ون بوون؟
 - بب������ورە ئێس������تاش ئێم������ە دوا نەكەوتووین، ب������ەڵام لەهەندێ كاردا 
ش������ەرم دەكەین بەتایبەت لەهەموو دەرگای������ەك نادەین بۆ بڵاوكردنەوەی 

بەرهەمەكانمان.
 * ب������ەڵام داواكردنی هاوكاری لە حكومەت لە دەرگا دانە یان داوا 

كردنی مافی خۆتانە؟
 - ئێمە خزمەتی هونەری ئەو وڵاتەی پێ دەكەین، بۆیە وەك ئەركێكە 
دەب������ێ ئێمەی هونەرمەندانیش تێیدا كاربكەین و ئەركی حكومەتیش������ە 

هاوكاریمان بكات لەهەموو ڕوویەكەوە بەمافی خۆمانی دەزانین. 
* پێتوای������ە وەزارەتی ڕۆش������نبیری بەئەركی خۆی هەس������تا بێت لە 
خزمەتكردن������ی هونەر و هونەرمەندان بەتایبەت������ی لە بواری گۆرانی و 

موزیك؟

- ت������ا ئەندازەیەك درێخی ناكەن، بەڵام خاڵێكی گرنگ هەیە ئەویش 
واستە لەپێش هەموو كارێكە، چونكە خەڵكی زۆر بێ كەڵك و گەندەڵی 

تێدایە.
* ئێستای هونەری گۆرانی و موزیكی كوردی چۆن دەبینی؟

- وەك محەمەد عەزیز گەش������بینم بەهونەری كوردی، چونكە كاری 
جوان دەك������رێ مانای ئەوە نییە كە لەهەندێ������ك گەنجەكان ڕێگایان ون 
كردووە ئ������ەوە تێكدان و ڕووخانی هونەری ك������وردی نییە، من هونەری 

كوردی لەئاستێكی باش دەبینم لەگەشەكردن و سەركەوتندایە.
 * بەڵام هەست ناكەی بێ سەرووبەری پێوە دیارە؟

- هەموو كارێك هەر كامڵ نابێ، دەبێ كەموكورتی تێدابێ بۆئەوەی 
هەوڵ بدرێت تا كاری باشتر و سەركەوتووتر ئەنجام بدرێ.

* تۆ ل������ە نەوەیەكی هونەرمەندانی كە تا ڕاددەیەك لەوەی ئێس������تا 
جیاوازە، خۆ گونجاندن لەگەڵ ئەو نەوەیەی ئێستا ئاسانه یان سەختە؟

- نەخێ������ر، چونكە ئێم������ە وا ڕاهاتووی������ن كەخەڵكی ئ������ەو وڵاتەین 
ئەزموونیشمان لەوان زیاترە، بۆیە بەئاسایی دەیبینم.

* چ جیاوازییەكی بەرچاو هەیە لەنێوان ئەو دوو نەوەیە؟
- دەنگی خۆشیان كەمەو لەهەڵبژاردنی ئاواز و هۆنراوەدا زۆر لاوازن، 
س������ەرەڕای ئەو پێش������كەوتنەی لەئامێر و ئەو تەكنۆلۆجیایەی كە ئێستا 

هەیە لەگەڵ جاران زۆر جیاوازن.
* پێتوایە ئێستا شاعیر و تێكستنووسی گۆرانیمان وەكو پێویستە؟

-بەڵێ ش������اعیری باش������مان هەیە، بەڵام دەتوانم بڵێم وەكو پێویس������ت 
ئاوازدانەری باشمان نییە.

*‌ زۆر ك������ەس دەڵێن هەندێك لە هونەرمەن������دان بەحوكمی كارەكەیان 
بێوەفان تەنانەت بەرامبەر بە یەكتریش، تۆ هیچ هەڵوێستی لەو شێوەیەت 

ڕووبەڕوو بۆتەوە؟
 - بەڵێ هونەرمەن������دی بێوەفا هەیە، بەڵام من لێیان دەبوورم، بەڵكو 

بەخۆیان بچنەوە.

یەكێكە لەهونەرمەندە دەنگخۆش و ناس������كەكان كە 
س������اڵانێكی زۆرە لەبواری گۆرانی و موزیك خزمەت 
بەهونەری كوردی دەكات، ئەگەرچی ماوەیەك وەكو 
پێویست دەرنەكەوت و تا ڕاددەیەك دووركەوتەوە، بەڵام 
ئەو دڵ و هەس������تی هەر لەگەڵ ش������یعر و ئاوازەكان 
ب������ووە و هەر بەو ئاوازانەوە دڵێ لێدەدا، بەر لەماوەیەك 
وەزارەتی رۆش������نبیری حكومەتی هەرێمی كوردستان 
كۆنسێرتێكی گۆرانی بۆ هونەرمەند محەمەد عەزیز 
س������از كرد و تێیدا چەن������د گۆرانییەكی كۆنی خۆی 
بەبیر عاش������قان و شەیدایانی هونەرەكەی هێنایەوە، بۆ 
باسكردن لەو كۆنسێرتە و زانینی هۆكارەكانی دابڕانی 
كاتیی هونەرمەن������د محەمەد عەزیز ئەم دیمانەیەمان 

لەگەڵیدا ئەنجامدا.

* بیستوومانە بەنیازی گۆرانیەك لەگەڵ ڕۆزبی بڵێی ئەمە تاچەند ڕاستە؟
- زۆر کەس وا تێگەش������توون که پرۆژەیەکی لەو ج������ۆره هەبێت له نێوان من 
و ڕۆزب������ێ، بەڵام ئەوه تەنیا هەڵە تێگەش������تنی مانش������ێتی دیمانەیەکه که له 
ماڵپەڕێ������ک لەگەڵ������م ئەنجام درابوو، پرس������یارێکم لێکراب������وو که لەگەڵ چ 
هونە‌رمەندێک حەز ئەکەم دوێت بکەم، له وەڵامدا منیش وتبووم که زۆر حەز 
به دەنگی ڕۆزبی دەکەم و پێم خۆشه له ئایینده بتوانم لەگەڵی گۆرانی بڵێم، 
بەڵام هەواڵەکه به جۆرێکی تر بڵاو بۆوه. کەواته نەخێر ئەو هەواڵه ڕاست نییه، 

بەڵام دیسان دەڵێم خۆشحاڵ دەبم گەر له ئاییندەدا شتێکی وا ئەنجام بدەم. 
* ئایا شاعیرانی كورد لەشیعری ئازاد سەركەوتوون؟

- ل������ه نێو دنیای ش������یعری کوردیدا چەند نووس������ەرێکی زۆر بەتوانامان هەیه 
بەتایبەتی له نووس������ینی هۆنراوەی ئازادا، بەڵام له هەمان کاتدا بەداخەوه زۆر 
له نووسەرەکانمان ش������یعری ئازاد بەرەو دەقێکی فەلسەفی دەبەن که به هیچ 
جۆرێک قافیەی نییه که بەڕای من ئەوه دەکەوێته قاڵبی داڕش������تن و دوور 
دەبێت له ش������یعر، بە شێوەیەکی گشتی شاعیری زۆر بەتوانامان هەیه که ئەوه 

مایەی خۆشحاڵییه. 
* بۆچی تێكستەكانت زۆر بەكەم دەكرێن بەگۆرانی هۆكارەكەی چییە؟

- ئ������ەو هۆنراوانەی بڵاویان دەکەمەوه زیاتر هۆنراوەی ئازادن و له چوارچێوەی 
کێش و بڕگەدا نەمنوس������یون بۆیه ئەس������تەمه بکرێن������ه گۆرانی. بەڵام کاتێ 
هونەرمەندێک داوای تێکستی گۆرانیم لێ دەکات به تایبەت بۆی دەنووسم. 
پاش������ان ناتوانم تێکس������ت بۆ هەموو کەسێک بنووس������م. دەنگێک نەتوانێ به 
هەستەوه وشەکانم بگەیەنەته خوێنەر ناتوانم دڵی وشەکانمی بەمێ تا له لێدان 
بیوەس������تێنێت. لەگەڵ ئەوەش چەند هونەرمەندێکی بەڕێز چەند تێکس������تێکی 

منیان کردۆته گۆرانی و توانیویانه هێندەی دیكە ڕۆح ببەخشنه دێڕەکانم.
* زۆرێك لەخەڵك گلەیی لەتێكس������تی گۆرانی گۆرانیبێ������ژە تازەكان دەكەن، 
گوایا تێكستەكان لەقسەی سەرشەقام دەچێت ڕات چیە بەمە، ئایا گەر بكرێت 
بەرواردێ������ك لەنێوان ئەو هۆنراوە تازانەی كە ئێس������تا دەكرێن بەگۆرانی لەگەڵ 

هۆنراوە كۆنەكان كە دەكران بەگۆرانی؟
- به پێچەوانەوه ئەو تێکستانەی له ئێستادا دەکرێنه گۆرانی زۆر به گونجاوتر 
دەبینم بۆ گۆرانی وەک لەوەی کۆن دەکرا. ڕاسته چەند کەسێک هەن تەنیا 
وش������ه ڕیز دەکەن و بێ واتا دەیکەنه گۆرانی، بەڵام ئەوه پێی دەوترێ وشەی 
گۆرانی نەک تێکس������تی گۆرانی، له هەمان کاتدا له ئێستادا زۆر تێکستی 

جوان هەیه که بابەتێکی جوانی لەخۆ گرتووه و ناس������کانه نووسراوه و زۆر بۆ 
گۆرانی دەگونجێت.

* جیاوازی ئازادی ئافرەت لەكوردستان لەگەڵ ئەوروپا چییە؟
- جی������اوازی ئازادی ئافرەت و تاک له کوردس������تان و ئەوروپا ئەوەیه، که له 
ئەوروپا خەڵکەکه باش له ئازادی تێگەش������توون ئەوجا پەیڕەوی دەکە‌ن. بەڵام 
لای خۆمان هێشتا تاک ئازادی مرۆڤایەتی تێنەگەشتووه ئیتر ئازادی ئافرەت 

کوجا مەرحەبا. 
* كانی چ ئافرەتێكی لا جوانە؟

- خۆی هەر ئافرەتێک متمانەی بەخۆی بێت و ناخی جوان بێت حەتمەن جوانه 
و لام ناشرین نییه. بەڵام گەر تەنیا شێوه بڵێین، ئەوا زیاتر مۆدێله جیهانییەکانم 

لا جوان������ه، واته ئافرەتێک قەڵەو نەبێت و ماکیاجی زۆر 
نەکات.

* ئەی ڕقت لەچ پیاوێكە؟
- ڕقم زۆر لەو پیاوانەیه که خۆیان 
به زیاتر دەزانن له ئافرەت و نازانن 

مامەڵه لەگەڵ ئافرەت بکەن. 
* تاچەند بەجوانیەكەی خۆت 

دەنازی؟
- من خ������ۆم وا بهجوان نازانم 
تا پێی بنازم. بەڵام دڵخۆش������م 

بەوەی هەمه.

كانی هەڵەبجەیی ڕەتی دەكاتەوە كار لەگەڵ ڕۆزبێ بكات
كانی هەڵەبجەیی جگە لەوەی خاوەن چەندین تێكستی شیعری ناسكە، بەڵام لەبەر ئەوەی زۆربەی شیعرەكانی لەشێوەی شیعری ئازادن ژمارەیەكی 
كەمیان كراون بەگۆرانی، هەروەها جگە لەش������یعر نووس������ین لەبواری گۆرانی وتنیشدا خۆی تاقیكردۆتەوە و گۆرانییەكی بۆ شاری هەڵەبجە وتووە و 
زۆریش تێیدا سەركەوتوو بوو، بۆیە چاوەڕێی پاشەڕۆژێكی پرشنگداری لێدەكرێت لەو بوارەشدا، كانی وەك كچێك پڕۆژە ی هونەری زۆر لەخەیاڵیدا 

گەڵاڵە بووە  لەدیمانەیەكدا بەم شێوەیە وەڵامی چەند پرسیارێكی گۆڤاری گوڵانی دایەوە. 


